L.ZORAGARRIA

Bai zoragarria.Bai hoberik ez da-
Begiak zabaldu eta berehala
goizero asko dira hala diotenak
ez dute ezkutatzen beren zoriona

nahi duten guztia eskura dute eta-

Bai zoragarria-Bai hoberik ez da.
Haien ametsetan azaldu den hura
iratzarri eta hor dute alboan
leihoa ireki eta itsasc barea

begi-bistan dute urdin eta ederra-

Bai zoragarria.Bai hoberik ez da-
Ezin uka nire inbidia

Nork ez luke izan nahi horrela?
pozik beti. asebetea

halakorik ba ote ordea?

2. MAKURKERIAREN IZENAK

Ubeldura eta zauri
nonahi gorputz osoan
hamaika kolpe eta ostiko
ur azpian burua

Hogei urte pasa arren
deus guti aldatu da
Amparo deitu edo Iratze
tortura beti bera-

Behin eta berriz (gertatu behar)
Milaka haur eta emazte
errugabe hil behar
milaka bonba ereinda
Asiako zelaietan

gaur egun ere mordoka
txikitu Amerikak
Afganistan edo Irak
Justizia Unibertsala.
Behin eta berriz(gertatu behar)
Makurkeriaren izenak
aldatu egiten dira

sioux esan nahiz txeroki
gorria nahiz taliban
Onak. ordeasbeti on
jainkoaren laguntzaz
guztion askatasuna

dute helburu bakarra.

3. GURE BESTA

Irriz hia irriz ni- ederra gure besta
Irriz hia irriz ni- nehon hoberik ez da-
Urte luzez elkarren atzetik

azkenean biok elkarrekin

amets hutsa. gure asmakizuna

hona hemen guztiz gauzaturik. Irriz hi...
Zernahi metal urre bihurtzea

aiseago lortuko genuela

anitz urtez zaigun iruditu

zorionez ez dun hala agitu. Irriz hi...

4. OMENKA

Dakigun guztiaren berri omenka-

Ba omen da munduan guztientzako aski

zer jan eta zer edan aski eta sobera kasik
Ba omen da munduan. bizi garen honetan-\
denok pozik eta zoriontsu bizitzeko lain-.
Dakigun guztiaren berri omenka-
Gizan-emakumetan denok berdinak omen
bakoitza bere gisan bizi daiteke hemen
zernahi aldarrikatu. noranahi abiatu.
gaurko mundua bainc libreagorik inoiz ez.
Dakigun guztiaren berri omenka-

5. EZ AGINDU DEUS

Goiz batean itzartu ustez bakarrikan
zerbait somatu duzu ondo-ondoan

aldera begiratu ia oharkabean

ezin duzu sinetsi ikusitakoa.

Ez agindu deus-

Egun guztiak berdin nahiko nituzke hasi
beste ezeren aurretik zu. maite. ikusi
Ez ote da gehiegi? beldurtu egin naiz ni
aspergarria naiz ez izan dudarik.

Ez agindu deus.

Hori ezin litekeela sinestarazi nahi
izan didazu orduan. musu bat emanik
Maindire arteko hitzak ahazten dira aurki
ohetik jaiki eta badoaz ihesi. Ez agindu



b. FEDE APURRA

Zu zaitut infernu

infernu eta zeru

zu zaitut aingeru

aingeru eta deabru...

Gazte nintzela galdu nuen fedea
harrezkero ez dut jainknrik

haren irudiz sortu gizonaz

ez dut iritzi hoberik.
Emakumearengan sinesten dut ordea
hagitz gutietan baldin bada ere
eta zugan bereziki

fedea gorde dut nik

hamaika konturen ondotik.

Zu zaitut infernu
Goiti eta beheiti narabilkizu
goiti eta beheiti taigabe

orain infernu. zerua gero
gurpilak gelditzerik ez.

Droga gogorra zara

niretzat gogorrena

zugandik nola ihes egin?
Ahalegindu naiz baina

debalde guztietan

etsiak nola ez nau hartuko bada?
Zu zaitut infernu...

7. TELEFONCA

Deituko dizut. hots eginen dizut.

Edonora noala. edozein kaletan

horra lagun zaharrak: incizko handienak
aspaldiko. zer berri? galdetzen didate
nondik ibiltzen zara. non zara ezkutatzen?
Ezkutatu inon ez. diet nik erantzun
telefonoan ere zenbaki berbera dut-
Deituko dizut. hots eginen dizut.

Nitaz ahaztu ez direlas gogoan nautela
ziurtatzen didate- behin eta berriro

Ongi da. ez kezkatu- lasaitzen ditut nik
ulertzekoa da-eta- hain haiz lanpeturik
Hori entzun eta gero badoaz kontentu
adiskide jatorrak. betikoa aginduz.
Deituko dizut. hots eginen dizut.

Etxeko telefonoak mutu dirau bitartean
bazter batean ahantzia eta hautsez estalita-
Deituko dizut. hots eginen dizut.

8. BEGIA

Mundura sortu eta

behingoan negarra

hasi-hasieratik

dena begibistan

Bizitzaren izaera horra agerian

gure hemengo aldiaren egiazko funtsa.
Denboraren ertzak

zorrotzak benetan

urratu eta zauri

oinaze eta min.

Izugarria eramanga1tz1 pairatu ezin dena
gezurrean aurkitu guk sendagai bakarra.
Begiari esker. sortu zen orori

heldu noizbait bere azkena.

Begiak itxi eta

istant ber-berean

fini, akabo guztia.

9. 6.K-E.

Hia nora hoa? Egun osoz jarrita betikeo zokoan
asperturik nagoela. maizenik etsita
zutitzera saiatzen naizen bakoitzean

badut norbait ondoan hasteko galdezka:

Hi. nora hoa? Alboan nituenak ustez laguntzekc
eskua eskaini ordez egin ninduten JU

geroztik hemen nago. mutu eta soraic

ez dut berriz entzun nahi horrenbeste orro.
Hi. nora hoa? Gaixo omen nago ni aspalditik
221n duta antza. oraindik ongi ikusi

ezin nik ongi adi. mintza edo ibili

esan. beraz. zer ote naiz ni? Hi. nora hoa?

L0-. ASPALDIKO DANBORRAK

Kantari ilunak ez du ulertzen
ertatzen zaiona hain ustekabe-
spaldiko kezkak (zoro eta ergel)

berriz bere baitan ditu sentitzen.

Hamaika amodio kanta egina izan arren

hortaz ez dakiela ezer da ohartzen.

Mundua bezain zaharra maitasuna bada ere

beti berri.beti gazte da agertzen.

Eskuak dardarka- ahotsa ere

gmtzpn du gitarra sokarik gabe
rritmo zorrotza ari da entzuten

danborrik onena bihotza omen.

Hamaika amodio kanta--.






